
ХУРААНГУЙ

НЭМ-ийн хоол судлалын зарим асуудлын талаарх сувилахуйн боловсрол

эзэмшиж буй оюутнуудын мэдлэг

Үндэслэл: Бид энэхүү судалгааг ЭМШУИС-ийн НЭМС-аас боловсруулсан “НЭМ-

ийн Хоол судлал” цөм хөтөлбөрийн хүрээнд сувилахуйн боловсрол олгож буй

сургуулиудын оюутнуудын НЭМ-ийн хоол судлалын талаарх түвшин (дээрх

хөтөлбөрийг сургалтад нэвтрүүлэхээс өмнөх үеийн буюу өнөөгийн)-г тодорхойлох

шаардлагатай байгааг үндэслэн хийж байгаа болно.

Зорилго: НЭМ-ийн хоол судлалын зарим асуудлын талаарх Сувилахуйн

боловсрол олгож буй зарим сургуулиудын сувилахуйн дамжааны оюутнуудын

мэдлэгийн түвшинг тодорхойлж үнэлгээ өгөх.

Зорилт: Дээрх зорилгыг хэрэгжүүлэх ажлын хүрээнд дараах зорилтуудыг

дэвшүүлэв. Үүнд:

1. НЭМ-ийн хоол судлалын зарим асуудлын талаарх сувилахуйн төгсөх

дамжааны оюутнуудын мэдлэгийг түвшинг үнэлэх

2. Оюутнуудын НЭМ-ийн хоол судлалын талаарх өөрсдийн мэдлэгтээ үнэлгээ

өгч буй байдлыг тодорхойлон, дүгнэх

Судалгааны материал, арга зүй

Судалгааг аналитик судалгааны агшингийн загвараар хийж гүйцэтгэсэн.

Судалгаанд оролцсон оюутнуудын мэдлэгийн ерөнхий түвшинг нийт асуултын

хэдэн хувьд зөв хариулт өгсөнөөр нь тооцов.

Судалгааны мэдээ, мэдээллийг урьдчилан боловсруулсан асуумжийг ашиглан

цуглуулсан. Статистик боловсруулалтыг 5Р55-17.0 программ ашиглан гүйцэтгэв.

Судалгааны үр дүн

Бид бага насны хүүхдийн хоол болон зохистой хооллолттой холбогдох мэдлэгийг

үнэлэх 22 асуултаас хэдэн асуултанд зөв хариулт өгсөнөөр оюутнуудын мэдлэгийн

түвшинг үнэллээ. Судалгаанд хамрагдсан нийт оюутнуудын 23.99 нь 1-3

асуултанд зөв хариулт өгсөн, 62.696 нь 4-7 асуултанд зөв хариулт өгсөн, 12.59 нь

8-11 асуултанд зөв хариулт өгсөн байлаа. Харин судалгаанд хамрагдагчдын 196

(3) нь нэг ч асуултанд зөв хариулт өгөөгүй ба 12-оос олон асуултанд зөв хариулт

өгсөн оюутан байсангүй, өөрөөр хэлбэл хүүхдийн болон зохистой хооллолтын



талаарх сувилахуйн чиглэлээр төгсөн гарч буй оюутнуудын мэдлэгийн түвшин

туйлын хангалтгүй байна.

Суралцаж буй хугацаандаа хоол судлалын талаар мэдлэг эзэмшиж чадсан гэж

өөрсдийгөө үнэлсэн оюутны мэдлэгийн ерөнхий түвшин статистик магадлал бүхий

доогуур байна (Х?- 31.09, р-0.001).

Судалгааны ажлын дүгнэлт

1. НЭМ-ийн хоол судлалын талаарх 78 зөв хариултаас А үнэлгээ авахаар

мэдлэг эзэмшсэн оюутан байгаагүй бөгөөд оюутнуудын 2.790 нь В, 16.896 нь

С, 27.396 нь О, 53.296 нь Е үнэлгээ авсан байгаа нь энэ талын мэдлэг

хангалтгүй байгааг харуулж байна.

2. Оюутнуудын хүн амд хоол тэжээлтэй холбогдон үүсэх эмгэгүүдээс сэргийлэх

талаар зөвлөгөө өгөх ур чадвар дутмаг (77.496 нь хооллолтын талаар хүн

амд зөвлөгөө өгөхөд бэлэн биш гэж үзсэн) төдийгүй өөрсдийнхөө мэдлэгийн

түвшинг буруу үнэлж байгаа нь тэдэнд НЭМ-ийн хоол судлалын ач

холбогдлыг бүрэн ойлгуулах, хичээлийг чанартай үр дүнтэй, нэгдсэн

программаар орох хэрэгцээ байгааг судалгааны дүн харууллаа.

Хэлцэмж: С.Наранчимэг, В.Даваахүү нарын судалгааны бүтээлд “Сувилахуй гэдэг

нь хүнийг эрүүл аж төрөхөд нь туслахаас гадна, тэдний амьдарч буй орчин,

хэрэглэж буй хоол хүнс, сэтгэл санааны байдлыг цогц хэлбэрээр авч үздэг

онцлогтой хэмээн үзсэн байна. Тэгвэл сувилагч мэргэжилтний зайлшгүй эзэмшиж

гарах ёстой мэдлэгийн нэг нь хоол хүнс, түүний илүүдэл, дутлаас үүсэх эмгэгээс

сэргийлэх явдал юм. Бидний судалгаагаар сувилахуйн төгсөх дамжааны

оюутнуудын хоол судлалын талаарх мэдлэг хангалтгүй байгаа нь төгсөж гараад

хүн амд үзүүлэх тусламжийн чанар хангалтгүй байх нөхцлийг бүрдүүлж болзошгүй

юм.

Түлхүүр үг: НЭМХС, сувилахуй, мэдлэг, оюутан

